
 

RÈGLEMAN ENTÈN 
nan 

[Non Asosyasyon Paran/Asosyasyon Pwofesè-Paran 
(paegzanp Asosyasyon Paran PS XYZ)] 

SE MANM ASOSYASYON AN KI APWOUVE RÈGLEMAN AN LE 
[dat yo apwouve l] 

______________________________ _________________________________ 
  NON PREZIDAN    SIYATI PREZIDAN 

______________________________ 
 DAT 

______________________________ ________________________________ 
 NON FONKSYONÈ        SIYATI FONKSYONÈ  

_______________________ ________________________ 
 TIT DAT  

SONJE: Modèl Règleman entèn PA/PTA adapte ak Règleman Chanselye 
Chancellor's Regulation (CR) A-660. FACE rekòmande pou PA/PTA adopte 
modèl sa a. Nenpòt amannman ak tout amannman oswa modifikasyon nan 
modèl sa a dwe aplike rekòmandasyon sa a.

Atik I - Non 
 
Non asosyasyon an dwe [Non PA/PTA (paegzanp, Asosyasyon Paran PS XYZ)] 
 
 

Atik II - Objektif 
 
Asosyasyon an vize bay lekòl sipò ak resous pou benefisye ak fòme timoun yo onivo edikatif ; pou 
devlope yon kooperasyon onivo travay ant paran ak estaf lekòl nou an ; pou devlope lidèchip paran epi 
pou ranfòse kapasite yo pou plis patisipasyon ; pou amelyore ak ankouraje patisipasyon paran nan tout 
nivo ; epi pou ofri opòtinite ak trening pou paran patisipe nan jesyon ak priz desizyon onivo lekòl la. 
 
 

Atik III - Manm  
 
Seksyon 1 Elijiblite 
 

Paran elèv nan lekòl  [non lekòl la] otomatikman se manm [non òganizasyon an].  Men 
moun yo rele paran : paran timoun dapre nesans oswa adopsyon, bo-paran, gadyen 
lalwa deziyen, paran adoptip, ak moun ki gen lyen paran ak yon timoun ki nan [non lekòl 
la].  Paran yon timoun ki nan [non lekòl la] plen tan ki nan rejis yon pwogram Vil la 
kalifye pou manm nan [non òganizasyon an].  Nan kòmansman chak ane lekòl, 
asosyasyon an dwe voye yon lèt byenvni pou enfòme paran osijè sitiyasyon yo kòm 
manm nan asosyasyon an ak dwa yo pou yo vote. 

 
[Si asosyasyon an se yon Asosyasyon Pwofesè-Paran Parent Teacher Association 
(PTA) ajoute : Kapasite pou vin manm dwe posib pou tout pwofesè (Ajoute lòt 
kategori estaf yo bay dwa pou vin manm, paegzanp parapwofesyonèl, asistan nan 
lekòl, sekretè lekòl, ak moun k ap travay nan sèvis manje) k ap travay kounye a nan 
lekòl la.]  

 
Seksyon 2   Kotizasyon/Don  
 

Peman kotizasyon pa ka yon kondisyon pou patisipasyon oswa pou vin manm nan 
asosyasyon an.  Men, yo dwe mande chak manm peye yon kotizasyon yo dakò peye 
[ajoute montan lajan an an dola].             

 
Seksyon 3   Privilèj pou vote : 
 

Chak paran yon timoun nan [non lekòl la] dwe gen dwa pou yon vòt.  Li entèdi pou bay 
yon lòt moun manda pou vote pou ou oswa pou yon moun absan mande yon moun vote 
pou li.  [Si asosyasyon an se yon Asosyasyon Pwofesè-Paran Parent Teacher 
Association (PTA) ajoute : Chak pwofesè (Ajoute lòt kategori estaf ki gen dwa pou 
vin manm, paegzanp parapwofesyonèl, asistan nan lekòl, sekretè lekòl, ak moun k 
ap travay nan sèvis manje) k ap travay kounye a nan lekòl la dwe gen dwa pou yon 
vòt.]  Restriksyon onivo Konfli enterè yo dekri nan CR A-660 ka limite dwa yon manm pou 
vote.  

Atik IV - Fonksyonè 
 

Seksyon 1 Tit 
 

Fonksyonè asosyayon an dwe : prezidan [oswa ko-prezidan], sekretè ki la pou pran nòt, 
trezorye, [ajoute lòt fonksyonè].  Asosyasyon an dwe eli fonksyonè obligatwa yo : 
prezidan, sekretè ki la pou pran nòt, ak trezorye, pou l reprezante yon asosyasyon k ap 
fonksyone.  Pa dwe gen lòt kalifikasyon pou nenpòt pòs apa sitiyasyon yon moun kòm 
paran yon timoun ki nan [non lekòl la]. 

 
Seksyon 2 Kantite tan manda pou yon pòs ak Limit manda 
 

Manda dwe kòmanse 1ye jiyè pou fini 30 jen.  Tout manm paran kalifye pou poze 
kandidati yo pou nenpòt pòs.   
 
Kantite limit manda pou chak pòs asosyasyon an dwe se [ajoute kantite manda] yonn 
apre lòt.  Yo ka eli yon kandida ki sèvi kantite maksimòm manda pou sèvi yon lòt fwa si 
yo pa eli lòt kandida ki enterese e ki vle sèvi. 

 
Seksyon 3 Travay Fonksyonè yo 

  
 Prezidan [oswa Ko-prezidan]  Prezidan an ap prezide tout reyinyon asosyasyon an epi l 

ap otomatikman manm tout kominte yo eksepte komite nominasyon an.  Prezidan dwe 
nonmen chairperson nan komite asosyasyon yo avèk akò konsèy ekzekitif la.  Prezidan 
an dwe bay lòt manm asosyasyon an responsablite yo, epi li dwe ankouraje patisipasyon 
yo seryezman nan tout aktivite paran yo ak lekòl la.  Prezidan an dwe patisipe nan tout 
reyinyon jeneral konsèy prezidan yo, epi li dwe yon manm obligatwa nan komite lidèchip 
lekòl school leadership team (SLT) a.  Prezidan an dwe reyini regilyèman avèk manm 
konsèy egzekitif la dapre règleman entèn pou planifye agenda pou reyinyon jeneral 
manm yo.  Prezidan an dwe yonn nan manm ki kalifye pou siyen chèk yo.  Prezidan an 
dwe ede fè transfè dosye asosyasyon an ba nouvo konsèy egzekitif la nan mwa Jen.  [Si 
yo pèmèt gen ko-prezidan ajoute : Nan ka asosyasyon an eli ko-prezidan, ko-
prezidan yo dwe deside kiyès k ap sèvi kòm manm konsèy prezidan epi kiyès k ap 
sèvi kòm manm obligatwa nan SLT lekòl la, epi enfòme tout manm asosyasyon an.]  

 
Sekretè ki pou fè rapò :  Sekretè ki pou fè rapò la dwe klase pwosèvèbal tout reyinyon 
asosyasyon an.  Responsablite Sekretè ki pou fè rapò yo dwe se preparasyon avi, 
agenda, fèy papye pou manm enskri non yo ak materyèl pou distribiye.  Sekretè ki pou fè 
rapò la dwe prepare ak li pwosè-vèbal chak reyinyon asosyasyon an, epi li dwe distribiye 
kopi pwosè-vèbal la nan pwochen reyinyon yo fikse pou tout manm yo revize ak 
apwouve.  Sekretè ki pou fè rapò la dwe genyen sou kontwòl li dosye asosyasyon an nan 
lokal lekòl la.  Sekretè ki pou fè rapò la dwe ajoute tout amannman nan règleman entèn 
lan, epi li dwe fè sèten ke kopi siyen règleman entèn yo ki gen dènye amannman yo nan 
dosye biwo direktè a.  Sekretè ki pou fè rapò la dwe gen responsablite revize, konsève 
ak reponn tout lèt yo voye ba asosyasyon an.  Sekretè ki pou fè rapò la dwe ede fè 
transfè dosye asosyasyon an ba nouvo konsèy egzekitif la nan mwa Jen.   
  
 
Trezorye:  Trezorye a ap responsab tout koze finans ak fon asosyasyon an.  Trezorye a 
ap gen tou pou kenbe yon dosye ajou nan lekòl la sou tout lajan asosyasyon an antre ak 
depanse, epi l ap se yonn nan moun ki gen dwa pou siyen chèk yo.  Trezorye a dwe 
respekte ak aplike tout pwosedi finansye ke asosyasyon an tabli.  Trezorye a dwe prepare 
ak prezante yon rapò tout tranzaksyon nan chak reyinyon konsèy egzekitif ak chak 
reyinyo jeneral tout manm yo.  Dwe gen nan rapò a : revni, ranbousman, peman ak lòt 
depans, epitou balans lè peryòd rapò a kòmanse ak balans lè peryòd rapò a fini.  
Trezorye a dwe prepare tou rapò finansye pwovizwa ak rapò finansye asosyasyon an pou 
ane a.  Trezorye a dwe mete adispozisyon manm yo tout rejis ak dosye finansye pou 

manm yo gade lè yo mande oswa pou rezon odit.  Trezorye a dwe ede fè transfè dosye 
asosyasyon an ba nouvo konsèy egzekitif la nan mwa Jen. 
 
[Yo dwe ekri responsablite pou tout pòs fonksyonè yo nan Atik IV, Seksyon 1 (sa 
vle di, si asosyasyon an deside kreye pòs vis-prezidan an ajoute : Vis Prezidan :  
Vis-Prezidan an dwe ede prezidan an oswa ko-prezidan yo epi li dwe fè travay 
prezidan an oswa ko-prezidan yo lè yo pa la oswa lè prezidan an oswa ko-prezidan 
yo mande sa.  Vis prezidan an dwe yonn nan manm ki pou siyen tout chèk yo.  Vis 
prezidan an dwe ede fè transfè dosye asosyasyon an ba nouvo konsèy egzekitif la 
nan mwa Jen. 
 

Seksyon 4 Eleksyon Fonksyonè yo 
   

Yo dwe eli fonksyonè yo dènye jou chak ane lekòl pou yon manda ennan ki kòmanse 1ye 
jiyè.  Tout moman asosyasyon an fikse pou fini pwosesis nominasyon ak pwosesis 
eleksyon an dwe adapte ak peryòd sa a.  [Yo ka deziyen nan Règleman entèn lan yon 
pòs fonksyonè oswa plis ki pa obligatwa pou eli manm chak Otòn.  Règleman 
entèn lan dwe bay dat ak pwosesis pou eleksyon otòn lan.]  Yo dwe avize Direktè a 
pou di l dat ak lè y ap fè eleksyon anyèl la anvan 1ye avril, men yo dwe avize li 1ye me 
pou pi ta. 
 
Anplwaye [non lekòl la] pa ka sèvi kòm manm komite egzekitif la.  Restriksyon an 
aplikab tou pou anplwaye ki gen yon pitit nan [non lekòl la].   
 
4.1. Komite nominasyon :  Yo dwe tabli yon komite nominasyon pandan  [mwa] 

reyinyon jeneral tout manm yo.  Komite nominasyon an dwe gen twa a senk 
manm.  Yo dwe pran majorite manm komite nominasyon an pami gwoup tout 
manm asosyasyon an.  Prezidan an dwe chwazi rès manm komite nominasyon 
an, epi konsèy egzekitif la dwe apwouve yo.  Komite nominasyon an dwe chwazi 
yonn nan manm li yo pou sèvi kòm prezidan.  Okenn anplwaye nan [non lekòl 
la] pa dwe kalifye pou sèvi nan komite nominasyon an.  Okenn moun k ap poze 
kandidati yo pa ka sèvi kòm yon manm komite nominasyon an. 
 

 Komite nominasyon an dwe ekri gwoup manm asosyasyon an pou mande yo 
deziyen kandida.  Yo dwe tradwi avi yo lè l posib nan lang paran elèv lekòl yo 
pale.  Komite nominasyon an ap gen responsablite tou pou òganize reyinyon 
eleksyon an.   

 
 
 Men responsablite komite nominasyon an :    

 solisite opinyon manm yo pou kandida kalifye yo;  
 prepare ak distribiye tout avi nenpòt reyinyon ki gen pou wè ak pwosesis pou 

chwazi kandida ak pwosesis eleksyon dapre CR A-660;   
 prepare bilten, fèy prezans, yon bwat bilten, fèy papye pou konte vòt ak tout 

lòt materyèl ki gen pou wè ak eleksyon; 
 verifye elijiblite kandida enterese yo anvan eleksyon an; 
 fè sèten ke gen yon opòtinite pou chwazi kandida, menm pou yon kandida 

deziyen tèt li, pami moun nan asanble a, epi ofisyèlman deklare yo fin 
aksepte kandida pandan [mwa yo fin aksepte kandidati] reyinyon an; 

 fikse eleksyon an yon lè k ap pèmèt plis moun patisipe; 
 garanti ke sèl manm elijib yo resevwa yon bilten pou vote; 
 garanti ke direktè a oswa moun li deziyen an sètifye eleksyon an touswit apre 

eleksyon an.  
 
Si yo pa ka fòme yon komite nominasyon, asosyasyon an dwe fè yon eleksyon 
prese - yon sèl reyinyon kote yo chwazi touswit tout kandida pou tout pòs yo 
pami moun nan asanble a anvan eleksyon an. 
 

4.2. Avi : Yo dwe distribiye avi ak agenda reyinyon jeneral tout manm yo pou 
eleksyon prentan an dapre egzijans CR A-660 fè pou avi.  Tout avi ak agenda 



 
   

Modèl Règleman entèn PA/PTA 
 5 

T&I-18165 (Haitian Creole) 
 

reyinyon dwe disponib ann angle epi tradwi lè l posib nan lang paran nan lekòl la 
pale.  Dat distribisyon an dwe parèt sou tout avi yo.  Si yo fin aksepte kandida, 
avi pou reyinyon eleksyon an dwe gen non tout kandida ak siyati yo ekri nan lòd 
lèt alfabè anba pòs y ap chwazi yo kòm kandida.  

 
4.3. Eleksyon konteste ak Itilizasyon bilten : 

 Bilten vòt ekri nesesè lè anpil kandida aplike pou yon pòs.  Yo dwe site non 
kandida yo ak siyati yo nan lòd lèt alfabè sou bilten yo pou chak pòs.  Yo 
dwe site ansanm kandida k ap poze kandidati yo pou "ko-pòs" yo epi yo dwe 
vote yo kòm yon ekip.  Lè l posib, yo dwe mete nan bilten yo enstriksyon nan 
lang ki pa angle paran yo pale.    

 Bilten yo dwe rete nan sal reyinyon jiskaske yo ajoune reyinyon eleksyon an.  
Yo dwe konte bilten vòt yo imedyatman apre vòt la fini devan tout manm ak 
moun k ap obsève. 

 Yo pa dwe retire bilten vòt yo nan lekòl la.  Asosyasyon an dwe kenbe bilten 
vòt yo nan lokal lekòl la pou yon lane apre dat eleksyon an oswa jiskaske yo 
jwenn yon solisyon osijè nenpòt pwoblèm sou eleksyon an, kèlkeswa sa ki 
rive an dènye lye. 

 
4.4. Eleksyon yo pa konteste : 

Si gen yon sèl kandida pou yon pòs, yon manm dwe fè yon mosyon pou mete 
yon vòt pou eli kandida a pou pòs la.  Li obligatwa pou tout manm yo vote pou 
apwouve mosyon an.  Yo dwe mete rezilta mosyon an nan pwosèvèbal reyinyon 
an. 
 

4.5. Lòt pòs vid : 
Nan tout pòs fonksyonè ki vid yo dwe nonmen kòm ranplasan fonksyonè ki gen 
pi gwo ran ki vin apre l.  Paegzanp, yo dwe mete vis-prezidan an oswa 
fonksyonè ki gen pi gwo ran apre a nan yon pòs vis-prezidan.  Lè yo pa ka 
ranplase yon fonksyonè dapre siksesyon, yo dwe òganize yon eleksyon prese 
pou mete yon moun nan pòs la.  Fonksyonè ki vle bay demisyon yo apre yo 
sètifye eleksyon an dwe soumèt demisyon yo alekri ba Sekretè ki pou fè rapò epi 
remèt touswit tout dosye asosyasyon an.  Fason yo klase fonksyonè dapre 
siksesyon dwe fèt jan sa : [Ajoute tout fonksyonè konsèy egzekitif la klase 
dapre ran yo akòmanse ak prezidan an.] 

 
4.6. Pwosesis eleksyon prese : 

Yo dwe òganize eleksyon prese pou mete fonksyonè nan pòs vid si yo pa ka 
mete yon fonksyonè nan pòs yo dapre siksesyon.  Konsèy egzekitif la dwe gen 
responsablite anonse pòs vid yo epi distribiye avi pou eleksyon prese.  Yo dwe 
pran tout kandida yo nan asanble a, touswit avan eleksyon an.  Si gen anpil 
kandida pou yon pòs, yo dwe itilize bilten ekri dapre Seksyon 4.3 règleman entèn 
sa yo.  

 
Seksyon 5 Selektè Konsèy Edikasyon 
 

Pou ko-prezidan, ko-Sekretè ki pou fè rapò ak/oswa ko-trezorye, rès manm konsèy 
egzekitif yo ap vote pou chwazi kiyès k ap selektè manm Konsèy kominotè pou 
Edikasyon (CEC), Konsèy Vil la pou Lekòl segondè (CCHS) oswa Konsèy Distri 75.  

 
Seksyon 6 Transfè dosye nan mwa Jen 
  

Yo dwe konsève tout dosye asosyasyon an pandan 6 ane.  Manm komite egzekitif ki fini 
manda l la dwe fè sèten yo transfere dosye yo ba manm komite egzekitif yo fèk eli yo, 
paegzanp tout enfòmasyon sou fason pou kontakte paran ke yo te akimile pandan 
manda yo.  Yo dwe fè transfè dosye yo nan lokal lekòl la, an prezans direktè a, jou ki pi 
bon pou sa aprè eleksyon an.  Y ap fikse omwen yon reyinyon pandan mwa Jen pou fè 
sa.  Tout manm konsèy egzekitif la ka mande èd konsèy prezidan an pandan pwosesis 
sa a. 

Seksyon 7 Mezi disiplinè 
 

Yo dwe revoke tout fonksyonè ki pa vin nan 3 reyinyon konsèy egzekitif la oswa reyinyon 
tout manm yo yonn apre lòt dapre rekòmandasyon konsèy egzekitif la oswa mosyon yon 
manm.  Yon vòt de tyè tout manm prezan yo obligatwa pou apwouve sa.  Yo dwe bay 
fonksyonè a opòtinite soumèt alekri yon eksplikasyon pou prezante kòz ki eksplike rezon 
li pa patisipe nan reyinyon sa yo pou tout manm yo konsidere.    
 
Yo ka retire tou asosyasyon fonksyonè yo lè yo pa gen bon pèfòmans pandan pwosesis 
nou dekri pi wo a :  

 Nan reyinyon jeneral tout manm yo, yon asosyasyon manm ka fè yon mosyon 
pou kòmanse pwosesis pou retire yon manm konsèy egzekitif pou move 
pèfòmans.   

 Si de-tyè manm asanble a apwouve mosyon an, gwoup manm jeneral yo dwe 
avèk yon vòt pifò manm yo chwazi yon komite evalyasyon.  Manm konsèy 
egzekitif la pa ka sèvi nan komite evalyasyon an.   

 Komite evalyasyon an ap rasanble enfòmasyon enpòtan epi ap prezante rezilta 
yo ba gwoup manm jeneral yo pou pèmèt yo pran yon desizyon yo p ap regrèt 
konsènan mosyon an.  Yo dwe prezante rezilta yo alekri nan yon reyinyon jeneral 
tout manm yo nan 30 jou kalandriye apati dat yo te prezante mosyon an.  Avi ak 
agenda asosyasyon an dwe endike ke gwoup manm jeneral yo dwe pran yon vòt 
konsènan manm konsèy egzekitif y ap revoke a.   

 Yo dwe soumèt rezilta mosyon an alekri ba direktè lekòl la ak ba Division of 
Family and Community Engagement (FACE). 

 
 

Atic V - Konsèy egzekitif 
 
Seksyon 1 Konpozisyon 
 

Konsèy egzekitif la dwe gen fonksyonè asosyasyon an ke yo eli [Konsèy egzekitif la ka 
gen ladan l tou prezidan komisyon pèmanan yo].  Fonksyonè yo sipoze patisipe nan 
tout reyinyon konsèy egzekitif.  

 
Seksyon 2 Reyinyon 
 

Yo dwe òganize chak mwa reyinyon konsèy egzekitif yo fikse regilyèman, apati Septanm 
jiska Jen, lè [jou semenn] chak mwa a [ki lè], amwenske dat sa yo tonbe yon jou fèt 
legal oswa fèt relijye, nan ka sa yo y ap òganize reyinyon an jou ki vin apre oswa jou ki 
vin anvan [jou semenn].  

 
Seksyon 3 Vòt 
 

Chak manm konsèy egzekitif la dwe gen dwa pou yon vòt. 
 
Seksyon 4 Quorum 
 

[ajoute kantite moun nan quorum lan] manm konsèy egzekitif la dwe reprezante yon 
quorum, pou pèmèt yo fonksyone ofisyèlman. 

Atik VI - Reyinyon Gwoup manm yo 
 
Seksyon 1 Reyinyon Gwoup manm yo 

 
1.1. Reyinyon gwoup manm chak mwa, lè [jou semenn lan] a [ki lè], amwenske dat 

sa yo tonbe yon jou fèt legal oswa fèt relijye, nan ka sa yo dwe fèt jou ki vin apre 
oswa jou ki vin anvan [jou semenn], jan konsèy egzekitif la deside.  Yo dwe 
distribiye avi chak reyinyon gwoup manm yo nan lang paran elèv lekòl la pale, lè 
l posib.  Yo dwe voye avi a omwen 10 jou kalandriye anvan reyinyon yo fikse a.   

 
 

1.2. Yo dwe òganize tout reyinyon, tankou reyinyon komite ak reyinyon konsèy 
egzekitif yo nan lokal lekòl asosyasyon an.  Kèlkeswa sitiyasyon yo p ap òganize 
reyinyon asosyasyon an nan yon kay prive oswa yon lokal komèsyal (tankou 
restoran ak club prive).  

 
1.3. Tout manm kalifye ka vini ak patisipe nan tout reyinyon jeneral pou manm yo. 
 
1.4. Moun ki pa manm yo ka pale nan reyinyon an kidonk patisipe, sèlsi fonksyonè k 

ap prezide reyinyon an aksepte yo pale. 
 
Seksyon 2 Pwogram reyinyon 
 

Men jan pou yo fè Pwogram reyinyon asosyasyon an, amwenske konsèy egzekitif la 
chanje l [yo ka ajiste l] : 
 
 Deklarasyon pou di reyinyon an ap kòmanse 
 Lekti ak apwobasyon Pwosèvèbal lòt reyinyon 
 Rapò Prezidan 
 Rapò Trezorye 
 Rapò Direktè 
 Rapò Ekip Lidèchip Lekòl la 
 Rapò Komite a 
 Rapò sou sa k te pase 
 Nouvo Kesyon 
 Fen reyinyon an 

 
Seksyon 3 Quorum 
 

Li obligatwa pou gen yon quorum [ajoute kantite manm nan quorum lan – Quorum 
pou yon reyinyon gwoup manm yo dwe gen omwen 8 manm asosyasyon an ki 
prezante yo, paegzanp yon minimòm 2 manm konsèy egzekitif la ak 6 paran 
manm.] manm asosyasyon an pou asosyasyon an fonksyone ofisyèlman. 

 
Seksyon 4       Pwosèvèbal 

Pwosèvèbal reyinyon yo te fè anvan yo dwe disponib alekri epi yo dwe li yo pou 
apwobasyon nan chak reyinyon gwoup manm yo.  Pwosèvèbal reyinyon asosyasyon an 
dwe adispozisyon nenpòt manm lè l mande.   

 
Seksyon 5  Reyinyon espesyal Gwoup manm yo 
 

5.1 Yo ka fikse yon reyinyon espesyal gwoup manm yo pou diskite yon pwoblèm 
enpòtan ke yo pa ka ranvwaye jiska reyinyon jeneral gwoup manm yo.  Prezidan 
an ka voye yon avi ba paran yo nan yon minimòm 48 èdtan pou di egzakteman ki 
sijè yo pral diskite nan yon reyinyon espesyal gwoup manm yo.  

5.2 Depi prezidan an resevwa yon demann alekri [ajoute kantite manm 

asosyasyon an] manm asosyasyon an, li dwe mande yon reyinyon espesyal 
gwoup manm yo nan 5 jou kalandriye depi manm yo voye demann lan epi yo 
dwe voye yon avi alekri 48 èdtan anvan ba paran yo.  

 
Seksyon 6 Otorite Palman  
 

Yo dwe adopte pwosedi reyinyon y ap itilize kòm gid epi yo dwe mete l nan règleman 
entèn sa a.  Lè yo pa adopte pwosedi reyinyon, y ap sanse aplike Robert’s Rules of 
Order – Newly Revised, amwenske li pa adapte avèk lwa, policies, règ, ak règleman yo. 

 
 

Atik VII - Komite 
 
Seksyon 1 Komisyon pèmanan 
 

1.1 Prezidan an dwe nonmen prezidan komisyon pèmanan an avèk akò konsèy 
egzekitif la.  Yo dwe tabli komite pwovizwa yo avèk akò konsèy egzekitif la.  Se 
sèl prezidan komisyon pèmanan yo y ap pèmèt vote konsènan pwoblèm konsèy 
egzekitif la.  Men komisyon pèmanan asosyasyon an [Pi ba a nou mete 
komisyon pèmanan n ap sigjere yo.   Asosyasyon an dwe vote pou deside 
ki komisyon pèmanan pou yo mete nan règleman entèn lan.] 
 
Gwoup manm : Komite gwoup manm yo dwe gen responsablite ankouraje 
patisipasyon paran, kontak avèk paran ak rekritman paran.  Prezidan komite 
gwoup manm yo dwe fè tout sa yo kapak pou kowòdone efò ak estrateji avèk 
Kowòdonatè paran an pou kontakte paran.  Komite gwoup manm yo dwe 
prepare tou yon bilten nouvèl ki genyen, omwen, mesaj direktè a, prezidan 
asosyasyon an, lis manm konsèy egzekitif la, tout dat reyinyon asosyasyon an, 
aktivite pou elèv ak paran, règleman lekòl la, bidjè ak tout lòt materyèl 
asosyasyon an panse ki apwopriye. Komite a dwe gen tou responsablite pou 
mentni yon lis manm kouran yo.  

 
Bidjè  Komite bidjè a dwe gen responsablite fè : (1) yon bidjè pou l pwopoze chak 
prentan pou apwobasyon gwoup manm yo, (2) yon revizyon alekri bidjè ane 
anvan an, li dwe prezante de bidjè yo pou vòt nan reyinyon gwoup manm yo k ap 
fèt nan mwa Me, epi (3) prezante pwosesis bidjè a. (Al gade Atik VIII, Seksyon 
3.). 

 
Odit : Komite odit la dwe fè yon odit entèn tout tranzaksyon finansye 
òganizasyon an.  Trezorye a dwe mete tout rejis kontablite ak dosye yo 
adispozisyon Komite odit la.  Komite odit la dwe prepare yon rapò alekri pou l 
prezante ba gwoup manm yo nan yon reyinyon jeneral gwoup manm yo oswa lè 
yo fin fè kontwòl yo ak envestigasyon yo.  

Atik VIII - Tranzaksyon finans 
 
Seksyon 1 Ane fiskal 
 
  Ane fiskal asosyasyon an dwe kòmanse 1ye jiyè pou fini 30 jen. 
 
Seksyon 2 Moun ki pou siyen chèk 
 

Yo dwe otorize Prezidan an [oswa ko-prezidan yo], trezorye a, [ajoute lòt fonksyonè k 
ap kalifye kòm manm ki ka siyen] pou siyen chèk.  Li obligatwa pou gen omwen de 
fonksyonè pou siyen tout chèk yo.  De (2) fonksyonè ki gen dwa pou siyen yo pa ka ni 
fanmi, ni moun marye.  Nan okenn ka, madanm/mari, frè/sè, bòpè/bèlmè, bòfrè/bèlsè, 
oswa lòt manm fanmi ki abite nan menm kay pa ka siyen chèk menm asosyasyon an.  
Yon manm asosyasyon an pa ka siyen yon chèk si li gen yon enterè dirèk oswa endirèk 
kèlkonk nan depans lan. 

 
Seksyon 3 Bidjè 
 

3.1 Konsèy egzekitif la dwe gen responsablite devlope ak/oswa revize pwosesis 
bidjè a, kote : 

 Konsèy egzekitif k ap fini manda l la dwe revize bidjè aktyèl la, sitiyasyon 
finansye pou ane a, kontablite, depans ak bòdwo yo pa ko peye epi li 
dwe prepare yon bidjè pou pwopoze pou ane lekòl k ap vini a.   

 Li dwe prezante bidjè l ap pwopoze a ba gwoup manm yo pou 
apwobasyon pou pi ta nan reyinyon Jen an.  

 Nouvo konsèy egzekitif la dwe revize bidjè yo pwopoze a an Septanm 
pou prezante l, epi diskite l nan reyinyon Septanm lan.  Lè sa a yo ka 
pwopoze amannman nan bidjè a.  

 Konsèy egzekitif la dwe prezante pwosesis bidjè a pou manm yo 
apwouve nan reyinyon Oktòb la pou pi ta. 

 Omwen de (2) manm asosyasyon an dwe fin konte, epi remèt tout lajan 
cash, chèk, oswa money order ke asosyasyon an te resevwa.  Manm 
asosyasyon sa yo pa ka ni fanmi, ni de moun marye.  Yo dwe konte lajan 
an nan lekòl la menm jou yo resevwa l.  Dosye finansye asosyasyon an 
dwe endike kantite total lajan ak siyati manm asosyasyon an ki konte 
lajan an.   

 Konsantman alekri direktè a obligatwa lè y ap fè aktivite fundraising 
pandan lè lekòl oswa sou pwopriyete lekòl la. 

 Manm konsèy egzekitif la dwe depoze tout lajan nan kont labank 
asosyasyon an depi yo resevwa l sou 1 jou labank louvri, men antouka, 
pa plis pase 3 jou labank louvri.  Si yo pa depoze lajan an sou 1 jou 
labank louvri, konsèy egzekitif la dwe fè sèten ke tout lajan an sekirite 
nan yon mèb ki fèmen akle nan lokal lekòl la.  Konsèy egzekitif la dwe 
gen akò direktè a alekri lè l mete lajan asosyasyon an an sekirite nan 
lekòl la.  Nan okenn sikonstans yo pa ka sere lajan fundraising lan nan 
lokal yon manm ap travay oswa kote li abite.  Omwen de (2) fonksyonè 
otorize dwe pote lajan Asosyasyon an labank pou depoze l.  
 
 

 Yo dwe kenbe nan lekòl la dokiman ki gen pou wè avèk tout tranzaksyon  
(paegzanp chèk yo anile, resi depo labank, purchase order, pwosèvèbal 
asosyasyon an ki gen pou wè ak tranzaksyon finansye, elatriye.). 

 
3.2 Yo ka fè yon vòt gwoup manm jeneral yo nan nenpòt reyinyon gwoup manm yo 

pou amande bidjè a. 

3.3 Dwe gen yon vòt gwoup manm jeneral yo pou apwouve tout depans ki pa nan 
bidjè a lè y ap adopte l.   
 

3.4 Yo otorize konsèy egzekitif la fè yon depans ann ijans ki pa pou depase [ajoute 
kantite dola pou depans ijans lan] avèk akò de tyè manm konsèy egzekitif la.  
Men depans ijans ki apwopriye pou rezon sa yo : [Ajoute rezon yo aksepte 
depans ijans yo].  Trezorye a dwe rapòte alekri depans sa yo ba gwoup manm 
jeneral yo nan pwochen reyinyon asosyasyon an.  Pwosèvèbal reyinyon an dwe 
endike yon vòt ke asosyasyon an fè pou aksepte aksyon sa a. 

 
Seksyon 4  Odit 
 

4.1 Prezidan an dwe mande volontè pou fòme yon Komite odit ki pou genyen 3 jiska 
5 moun.  Manm konsèy egzekitif la ki pa kalifye pou siyen chèk asosyasyon an 
ka sèvi nan Komite odit la.  Pifò manm nan Komite a dwe manm nan gwoup 
manm jeneral la.   

 
4.2 Komite odit la dwe òganize tout tranzaksyon finansye asosyasyon an avèk èd 

trezorye a ki dwe mete tout rejis kontablite ak dosye yo adispozisyon yo.   
 

4.3 Yo ka ajoute kòm lòt travay Komite odit la tout deklarasyon finansye ak tout 
dosye finansye sou lajan yo depanse, verifikasyon tout ekipman asosyasyon an 
pou fè sèten yo adapte avèk dispozisyon règleman entèn lan pou tranzaksyon 
finansye.  

 
4.4 Komite odit la dwe prepare yon rapò odit alekri pou prezante ba gwoup manm yo 

nan yon reyinyon jeneral gwoup manm yo, lè yo fin fè revizyon yo ak 
envestigasyon yo.  Yo dwe ajoute rapò sa a pou revizyon ak diskisyon pandan 
transfè dosye mwa Jen an. 

 
Seksyon 5 Kontablite finansye 
 

5.1 Trezorye a dwe prepare Rapò finansye pwovizwa a 31 janvye pou pi ta ak Rapò 
finansye anyèl la pou Reyinyon Jen an pou pi ta, pou mete tout revni, depans, ak 
lòt tranzaksyon.  Yo dwe prezante rapò sa yo epi gwoup manm jeneral yo dwe 
revize yo.  Yo dwe bay direktè a kopi rapò sa yo.  

 

5.2 Trezorye a gen responsablite tout lajan asosyasyon an, epi li dwe kenbe yon 
dosye presi pou aplike règleman entèn sa yo ak Règleman Chanselye aplikab 
yo.  Dapre CR A-610, paran yo dwe gen akò alekri  
Direktè a anvan yo kolekte nan men elèv yo lajan fundraising yo.   Trezorye a ak 
omwen yonn nan lòt fonksyonè yo dwe transpòte tout lajan an labank.  Resi depo 
dwe gen non tout moun oswa òganizasyon ki bay lajan y ap depoze a.  Tout pati 
nan yon tranzaksyon finansye dwe mete inisyal yo sou resi depo yo.  Yo dwe 
kenbe ansekirite nan lokal lekòl la tout dosye finansye asosyasyon an tankou 
kanè chèk, ledgers, chèk yo anile, bòdwo, resi elatriye. 

Atik IX - Amannman ak Revizyon regilye Règleman entèn 

 

Yo ka amande règleman entèn sa a nan nenpòt reyinyon regilye asosyasyon an avèk yon vòt de-tyè 
manm ki prezan, amwenske yo te prezante amannman an alekri ba gwoup manm yo nan reyinyon ki te 
fèt anvan an, epi li parèt nan avi reyinyon an kote y ap amande l la.  Amannman yo efektif touswit 
amwenske yo deklare pou yo efektif yon lòt lè.  Yo dwe fè yon revizyon jeneral règleman entèn sa a chak 
3 ane.  Tout dispozisyon règleman entèn sa a dwe adapte avèk CR A-660 ak pwosedi Depatman 
Edikasyon.   
 
Nenpòt manm ka prezante yon mosyon nan yon reyinyon jeneral gwoup manm yo pou amande yon 
dispozisyon nan règleman entèn yo ki pa adapte ak CR A-660.  Yo dwe vote touswit sou amannman an 
apre yo prezante mosyon an pou adapte règleman entèn lan avèk CR la.  Yon vòt de tyè tout manm yo 
obligatwa pou apwouve sa. 
 
Gwoup manm yo apwouve epi vote règleman entèn sa yo ke yo tabli pi wo a.  Yo te apwouve dènye 
amannman yo fèk fè yo, dapre dispozisyon Atik IX, nan reyinyon gwoup manm yo ke yo te òganize le 
[ajoute dat reyinyon kote yo te apwouve amannman yo] 

 
 
 
          
Siyati : 
 
______________________________ 
Prezidan 
 
_________________________________ 
Sekretè ki pou fè rapò 
 
_________________________________ 
  (Mwa)            (Jou)               (Ane) 

 
 

 
 
 
 
 
 

Klasman nan Biwo Direktè a le ___________________________________ 
                                               (Mwa)            (Jou)               (Ane) 


